
މީ ޑަ އަޙްމަދު ޝާހީން، ޕްރިންސިޕަލް ޓެކްސް އޮފިސަރ، ޓެކްސް އެކަ

ތިންވަނަ  އަހަރުގެ  ވަނަ   2021 ފަރާތްތަކުން  ރަޖިސްޓަރީކޮށްފައިވާ  ޖީ.އެސް.ޓީއަށް 

ކުއާޓަރު އަދި ސެޕްޓެންބަރު 2021 ގެ ޖީ.އެސް.ޓީ ބަޔާން ހުށަހަޅައި ފައިސާ ދެއްކުމުގެ 

ސުންގަޑިއަކީ 28 އޮކްޓޫބަރު 2021 އެވެ. 

ކުދި ވިޔަފާރިތަކުން އާންމުގޮތެއްގައި ޖީ.އެސް.ޓީ ބަޔާން ހުށަހަޅާނީ ކަލަންޑަރު ކުއާޓަރއަށް 

މަހު ތޯ ނުވަތަ  އެއް  މަހުން  ހުށަހަޅަން ޖެހެނީ 3  ޖީ.އެސް.ޓީ ބަޔާން  ބިނާކޮށެވެ. 

މަހަކު އެއް ފަހަރު ތޯ، ޖީ.އެސް.ޓީއަށް ރަޖިސްޓަރީކުރުމުން މީރާއިން ފޮނުވާ ލިޔުމުގައި 

ބަޔާންކޮށްފައިވާނެއެވެ. މަހެއްގެ މައްޗަށް ފޯރުވައިދޭ މުދާ ނުވަތަ ޚިދުމަތުގެ ޖުމުލަ އަގު 

ހުށަހަޅައި  ބަޔާން  ޖީ.އެސް.ޓީ  ފަރާތްތަކުން  އިތުރުނުވާ  ރުފިޔާއަށްވުރެ  މިލިޔަން   1

ފައިސާ ދައްކާނީ ކަލަންޑަރު ކުއާޓަރަށް ބިނާކޮށެވެ. އަދި މަހެއްގެ ތެރޭގައި ފޯރުވައިދިން 

މުދާ ނުވަތަ ޚިދުމަތުގެ ޖުމުލަ އަގު 1 މިލިއަން ރުފިޔާއަށްވުރެ އިތުރުވާ ފަރާތްތަކުން 

ޖީ.އެސް.ޓީ ބަޔާން ހުށަހަޅައި ފައިސާ ދައްކާނީ ކޮންމެ މަހަކު އެއްފަހަރުއެވެ.

ވަގުތީ ގޮތުން ވިޔަފާރި ހުއްޓާލިކަމުގައި ވީނަމަވެސް، ނުވަތަ ޖީ.އެސް.ޓީގެ ރަޖިސްޓަރީން 

އާޓަރުގެ އަދި  ރުގެ ތިންވަނަ ކު 2021 ވަނަ އަހަ
ސެޕްޓެންބަރު މަހުގެ ޖީ.އެސް.ޓީ ބަޔާން ހުށަހަޅައި

 ފައިސާ ދެއްކުމުގެ ސުންގަޑިއަކީ 
28 އޮކްޓޫބަރު 2021

ނުވާނަމަ،  އުނިކޮށްފައި  ރަޖިސްޓަރީން  ޖީ.އެސް.ޓީ  ވީނަމަވެސް  ހުށަހަޅާފައި  އުނިކުރަން 

މީރާއަށް  އަދަދު  ދައްކަންޖެހޭ  ގޮތުގައި  ޖީ.އެސް.ޓީގެ  ހުށަހަޅައި  ބަޔާން  ޖީ.އެސް.ޓީ 

އެއްވެސް  ވިޔަފާރީގެ  ރަޖިސްޓަރީކުރުމަށްފަހު  ޖީ.އެސް.ޓީއަށް  އަދި  ވާނެއެވެ.  ދައްކަން 

މުއާމަލާތެއް ނުކުރިނަމަވެސް، ކަނޑައަޅައިފައިވާ ސުންގަޑިއަށް ބަޔާން ހުށަހަޅަންޖެހެއެވެ. 

ފަރާތްތަކާއި  ލިބޭ  އާމްދަނީ  އިތުރަށް  ރުފިޔާއަށްވުރެ  މިލިއަން   5 މައްޗަށް  އަހަރެއްގެ 

ޖީ.އެސް.ޓީ ބަޔާނާއެކު ކެޕިޓަލް ޚަރަދުތަކުގެ މައުލޫމާތު ހުށަހަޅާ އިންފޮމޭޝަން ޝީޓް 

އޮންލައިން  މީރާގެ  ޖެހޭނީ  ހުށަހަޅަން  ބަޔާން  ޖީ.އެސް.ޓީ  ފަރާތްތަކުން  ހުށަހަޅަންޖެހޭ 

ޕޯޓަލް މީރާ ކަނެކްޓް މެދުވެރިކޮށެވެ. މީގެ އިތުރުން، 50 މިލިއަން ރުފިޔާއަށްވުރެ އިތުރަށް 

އާމްދަނީ ލިބޭ ފަރާތްތަކުން ޖީ.އެސް.ޓީ ދައްކަން ޖެހޭނީ މީރާ ކަނެކްޓް މެދުވެރިކޮށެވެ. 

މީރާކަނެކްޓް މެދުވެރިކޮށް ބަޔާން ހުށަހަޅައި ފައިސާ ދެއްކުން ލާޒިމު ނުވި ކަމުގައި ވިޔަސް 

މީރާއިން އިލްތިމާސް ކުރަނީ ޓެކްސް ބަޔާން މީރާ ކަނެކްޓް މެދުވެރިކޮށް އޮންލައިންކޮށް 

މެދުވެރިކޮށް  ވާރުޕޭ  ނުވަތަ  ކަނެކްޓް  މީރާ  ރިޓާން"  "ނިލް  ޖީ.އެސް.ޓީ  ހުށަހެޅުމަށެވެ. 

ވެސް ހުށަހެޅޭނެއެވެ. 

ޖީ.އެސް.ޓީ ބަޔާނާއެކު ހުށަހަޅަންޖެހޭ 
ލިޔެކިޔުންތައް

ޓޫރިޒަމް ދާއިރާގައި ވިޔަފާރިކުރާ ފަރާތްތައް

MIRA 206 ފޯމު

ޓޫރިޒަމް ދާއިރާގައި ނޫން އެނޫން ދާއިރާގައި
 ވިޔަފާރިކުރާ ފަރާތްތައް

MIRA 205 ފޯމު

އިންޕުޓް ޓެކްސް ސްޓޭޓްމަންޓް 

ވަރޝަން 18.1

އިންޕުޓް ޓެކްސް އުނިކުރާާނަމަ

އައުޓްޕުޓް ޓެކްސް ސްޓޭޓްމަންޓް 

ވަރޝަން 17.1

5 މިލިއަން ރުފިޔާއަށްވުރެ އިތުރަށް 

އާމްދަނީ ލިބޭ ފަރާތްތަކުން

ކެޕިޓަލް ޚަރަދުތަކުގެ މައުލޫމާތު ހުށަހަޅާ 
އިންފޮމޭޝަން ޝީޓް
ވަރޝަން 18.1

ކެޕިޓަލް ޚަރަދާ ގުޅޭ އިންޕުޓް ޓެކްސް 

އުނިކުރާާނަމަ 



ގޮތުން،  ވާ  ގައި  )ލ(  މާއްދާގެ  ވަނަ   11 ޤާނޫނުގެ  ޓެކްސް  އިންކަމް 

ފައިދާއަކީ  ލިބޭ  ތަޞައްރުފުކޮށްގެން  މުދަލެއް  ނުއުފުލޭ  ހުރި  ދިވެހިރާއްޖޭގައި 

ދިވެހިރާއްޖެއިން ލިބޭ އާމްދަނީއެކެވެ. އަދި ކުންފުންޏެއްގެ ނުވަތަ ޕާޓްނަރޝިޕެއްގެ 

ނުވަތަ ޓްރަސްޓެއްގެ ހިއްސާއެއް ނުވަތަ މަސްލަހަތެއް ތަޞައްރުފުކުރާ ހިނދު، 

ފާއިތުވެދިޔަ 365 ދުވަހުގެ ތެރޭގައި އެއްވެސް އިރެއްގައި، އެ ފަރާތެއްގެ ވެލިއުގެ 

ނުސީދާގޮތުން  ނުވަތަ  ވިޔަސް  ސީދާގޮތުން  ބައެއް  ބޮޑު  އަށްވުރެ   50%

ވިޔަސް ނިސްބަތްވަނީ ދިވެހިރާއްޖޭގައި ހުރި ނުއުފުލޭ މުދަލަކަށް ކަމަށްވާނަމަ، 

ފައިދާއަކީ  ލިބޭ  ތަޞައްރުފުކޮށްގެން  މަސްލަހަތެއް  ނުވަތަ  ހިއްސާއެއް  އެ 

ދިވެހިރާއްޖޭގައި  އެއާއެކު  ހަމަ  އާމްދަނީއެކެވެ.  ލިބޭ  ދިވެހިރާއްޖެއިން  ވެސް 

ވަޒަންވެރިވެފައިވާ  ދިވެހިރާއްޖޭގައި  ނުވަތަ  ކުންފުންޏެއް  ވަޒަންވެރިވެފައިވާ 

ޓްރަސްޓެއްގެ  ވަޒަންވެރިވެފައިވާ  ދިވެހިރާއްޖޭގައި  ނުވަތަ  ޕާޓްނަރޝިޕެއް 

ހިއްސާއެއް ނުވަތަ މަސްލަހަތެއް ތަޞައްރުފުކޮށްގެން ލިބޭ ފައިދާވެސް ބެލެވޭނީ 

ދިވެހިރާއްޖެއިން ލިބޭ އާމްދަނީއެއްގެ ގޮތުގައެވެ. މީގެ ތެރޭގައި ބަޔާންވެދިޔަފަދަ 

ތަޞައްރުފުކުރުންވެސް  ހައްގެއް  ނުވަތަ  އޮޕްޝަނެއް  ނުވަތަ  މުދަލެއް 

ހިމެނެއެވެ.

ދިވެހިރާއްޖޭގައި  ނުވަތަ  ބޭނުންކުރާ  ދިވެހިރާއްޖޭގައި  އިތުރުން  މީގެ 

ރަޖިސްޓަރީކޮށްފައިވާ ފިކުރީ ނުވަތަ ޣައިރު މާއްދީ މުދަލެއް ތަޞައްރުފުކޮށްގެން، 

ނުވަތަ އެއިން މުދަލެއް ތަޞައްރުފުކުރުމަށް ދިވެހިރާއްޖޭގައި ވެފައިވާ އެއްބަސްވުމެއްގެ 

ދަށުން ލިބޭ އާމްދަނީވެސް ބެލެވޭނީ ދިވެހިރާއްޖެއިން ލިބޭ އާމްދަނީގެ ގޮތުގައެވެ.

ހޯލޑްިންގ ޓެކސްް ކެޕޓިަލް ގެއިން ވތިު

ޓެކްސް  އިންކަމް  ގޮތް  ކުރާނެ  ޓެކްސް  ބާވަތްތަކުން  އާމްދަނީގެ  ބަޔާންވެދިޔަ 

ފަދަ  އެ  ގޮތުން  އެ  ބަޔާންކޮށްފައިވެއެވެ.  މާއްދާގައި  ވަނަ   50-1 ޤާނޫނުގެ 

މުއާމަލާތަކާ ގުޅިގެން އެ ފައިސާ ދައްކަނީ ދިވެހިރާއްޖޭގައި ވަޒަންވެރިވެފައިނުވާ 

ފަރާތަކަށްނަމަ ނުވަތަ ދިވެހިރާއްޖޭގައި ވަޒަންވެރިވެފައިވާ ފަރާތެއްކަން އެނގެން ނެތް 

ފަރާތަކަށްކަމުގައިވާނަމަ، ދައްކާ ފައިސާގެ ޖުމުލަ އަދަދުން ޓެކުހުގެ ގޮތުގައި 10%، 

ފައިސާ ދައްކާ ފަރާތުން އުނިކުރަންޖެހެއެވެ. ފައިސާ ދައްކާ ފަރާތަކީ ވިތުހޯލްޑިންގ 

އޭޖެންޓެވެ. އަދި ދިވެހިރާއްޖޭގައި ވަޒަންވެރިވެފައިނުވާ ފަރާތަކީ  ފައިސާ ލިބޭ ފަރާތެވެ.

މީރާއަށް  އޭޖެންޓް  ވިތުހޯލްޑިންގ  އަދަދު،  ޓެކުހުގެ  އުނިކޮށްފައިވާ  ގޮތުން  އެ 

މީރާއަށް   ގުޅިގެން  ޓެކުހާ  ވިތުހޯލްޑިންގ  ގެއިން  ކެޕިޓަލް  ޖެހޭނެއެވެ.  ދައްކަން 

ހުށަހަޅަންޖެހޭނީ  ފޯމު  މި  ފޯމެވެ.   MIRA 608 ހުށަހަޅަންޖެހޭނީ 

ވިތުހޯލްޑިންގ  ގެއިން  ކެޕިޓަލް  މެދުވެރިކޮށެވެ.  ކަނެކްޓް  މީރާ  އޮންލައިންކޮށް 

ފައިސާ  ގުޅިގެން  މުއާމަލާތާ  އެ  ސުންގަޑިއަކީ  ދެއްކުމުގެ  މީރާއަށް  ޓެކްސް 

ގޮތުން  ނަތީޖާއެއްގެ  މުއާމަލާތެއްގެ  މުއާމަލާތްތަކުންކުރެ  އެ  ތާރީޚާއި  ދައްކާ 

ތާރީޚުގެ  އޭޖެންޓްވާ  ވިތުހޯލްޑިންގ  ވެރިފަރާތްކަމުގައި  އެސެޓެއްގެ  އެއްވެސް 

ތެރެއިން ކުރިން އަންނަ ތާރީޚެކެވެ.

މި ފަދަ މުއާމަލާތަކާ ގުޅިގެން ވިތުހޯލްޑިންގ އޭޖެންޓް އުނިކުރަންޖެހޭ ޓެކްސް 

އުނިނުކޮށް ފައިސާ ލިބޭ ފަރާތަށް ފައިސާ ދެއްކި ނަމަވެސް، ވިތުހޯލްޑިންގ އޭޖެންޓް 

މީރާއަށް އެ ޓެކްސް ދައްކަންޖެހޭނެއެވެ.

އަޙްމަދު ޝާހީން، ޕްރިންސިޕަލް ޓެކްސް އޮފިސަރ، ޓެކްސް އެކަޑަމީ

ސެޕްޓެންބަރު މަހު 
މީރާއިން 1.98 
ބިލއިަން ރުފިޔާ 
ނެފި ބަލއަިގަ



މީ ޑަ ހުސެއިން އާމިރު، ޑެޕިއުޓީ މެނޭޖަރ، ޓެކްސް އެކަ

އޯ.އީ.ސީ.ޑީ އަދި ޖީ-20 އިންކްލޫސިވް ފްރޭމްވަރކްގެ މެންބަރުންގެ ތެރެއިން 136 ގައުމުގެ 

ތާއީދާއެކު މި މުހިއްމު އެއްބަސްވުމަށް އާދެވިފައިވާކަން އިއުލާނުކުރީ 8 އޮކްޓޫބަރު 2021 

އަދި މި ބަޔާނާއެކު މި  ބޭއްވި ބައްދަލުވުމަށްފަހު ޝާއިޢުކޮށްފައިވާ ބަޔާނުގައެވެ.  ގައި 

އެއްބަސްވުމުގެ އިތުރު ޓެކްނިކަލް ކަންކަން ނިންމައި ތަންފީޒުކުރުމުގެ މަސައްކަތް ނިންމާނެ 

ނިންމުމަށް  މި  ޝާއިޢުކޮށްފައެވެ.  ވަނީ  ވެސް  ޕްލޭނެއް  އިމްޕްލިމެންޓޭޝަން  ގޮތުގެ 

ތާއީދުކުރާކަން ޖީ-20 ގައުމުތަކުން އިއުލާކޮށްފައި ވަނީ 13 އޮކްޓޫބަރުގައި ކުރިއަށްދިޔަ އެ 

ގައުމުތަކުގެ ފިނޭންސް މިނިސްޓަރުންގެ ބައްދަލުވުމަށްފަހު ނެރުނު ބަޔާނުގައެވެ.

 

'ކޮންސެންސަސް'  ބަލަނީ  އައުމުގައި  އެއްބަސްވުމަކަށް  ފްރޭވަރކްގައި  އިންކްލޫސިވް 

އެއްބަސްވުމަކަށް  ނުވާނަމަ  ދެކޮޅުހަދާފައި  ނިންމުމަށް  މި  ގައުމެއް  އެއްވެސް  އަށެވެ. 

އާދެވުނީކަމަށް ބަލައެވެ.  އެއްވެސް މެންބަރު ގައުމެއް ދެކޮޅުހަދާފައި ނުވި ނަމަވެސް، 4 

ގައުމަކުން މި އެއްބަސްވުމަށް ތާއީދުކޮށްފައެއް ނުވެއެވެ. އެ ގޮތުން ކެންޔާ، ނައިޖީރިއާ، 

ޕާކިސްތާން އަދި ސްރީލަންކާ މި ނިންމުމަށް ތާއީދުކޮށްފައެއް ނުވެއެވެ.

އެއްބަސްވުމަކަށް އާދެވުނު މުހިއްމު ކަންކަން؟

ޕިލާ  ގައުމުތަކަށް ނިސްބަތްވާނީ  މާރކެޓް  ގޮތުގައި  ޓެކުހުގެ  އައު  ދަށުން  ވަންގެ  ޕިލާ 

ވަންގައި ހިމެނޭ ބައިނަލްއަޤްވާމީ ކުންފުނިތަކުގެ ޖުމުލަ އާމްދަނީގެ %10 އަށް ވުރެއް 

ބަހާލެވޭނީ އެ  ފައިދާ  ގެ  އެވެ. މި 25%  ފައިދާގެ 25%  އިތުރުވާނަމަ، އެ  ފައިދާ 

ގައުމަކަށް ނިސްބަތްވާ އާމްދަނީއަށް ބިނާކޮށެވެ. މި ޕިލާ ތަންފީޒުކުރުމަށް ނިންމާފައިވަނީ

ބައިނަލްއަޤްވާނީ މުޢާހަދާއެއް މެދުވެރިކޮށެވެ. 

ޕިލާ ޓޫގެ ދަށުން ޓެކްސް ދައްކާނެ އެންމެ މަދު މިންވަރުގެ ގޮތުގައި ކަނޑައަޅައިފައި ވަނީ 

%15 އެވެ. އަދި މީގެ އިތުރުން ޕިލާ ޓޫގެ ސަބްޖެކްޓް-ޓު-ޓެކްސް ރޫލްގެ ދަށުން ޓެކްސް 

ދައްކާނެ މިންވަރަކީ %9.5 އެވެ. ޕީލާ ޓޫ އިންޕްލިމަންޓްކުރާނީ ގައުމުތަކުގެ ޤާނުނުތަކަށް 

ގެންނަ ބަދަލުތަކާއި މަލްޓިލެޓަރަލް އިންސްޓްރޫމަންޓެއް މެދުވެރިކޮށް ޓެކުހުގެ މުޢާހަދާތަކަށް 

ގެނެވޭ ބަދަލުތަކާ އެކުގައެވެ. 

ވުމަށް  އިންކްލސޫިވް ފްރޭމްވަރކްގެ ތާރީޚީ އެއްބސަް
ޖީ-20 އިން ތާއީދުކޮށްފި

މި ދެ ނިޒާމުގެ ދަށުން ޓެކްސް ނެގުމަށްޓަކައި އިތުރަށް ކުރަން ހުރި މަސައްކަތްތައް 

2022 ވަނަ އަހަރުގެ ނިޔަލަށް ނިންމައި, 2023 ވަނަ އަހަރުގައި ތަންފީޒުކުރުމަށް 

ވަނީ ނިންމާފައެވެ.

މި އެއްބަސްވުމަކީ އެންމެ ރަނގަޅު ނިންމުމެއްތަ؟

މި ނިންމުމަކީ 100 އަހަރުވީ ޓެކުހުގެ ގަވާއިދުތަކެއް ބަދަލުކުރުމަށް ވެވުނު މުހިއްމު އަދި 

އެހާމެ ބޭނުންވެފައިވާ ނިންމުމެކެވެ. ބައިނަލްއަޤްވާމީ މި ފަދަ މުހިއްމު ނިންމުމެއް ގިނަ 

ގައުމުތަކެއްގެ ތާއިދާއެކު ނިންމުމަކީ ބޮޑު ކާމިޔާބީއެކެވެ. މި ގޮތުން އެންމެ މަދުން ޓެކްސް 

ދައްކަންޖޭހޭނެކަމަށް ގަބޫލުކޮށް އެ ގޮތަށް ޢަމަލުކުރަމުންދާ ބައިނަލްއަޤްވާމީ ކުންފުނިތަކަކީ 

އެކި ގައުމުތަކުގައި ވިޔަފާރި ކުރިކަމުގައި ވިޔަސް ޖުމުލަ އެއް ޝަހްސެއްކަމުގައި ބަލައި 

"ވޯލްޑްވައިޑް" ފައިދާއިން ޓެކްސް ދައްކަންޖެހޭކަމަށް ގަބޫލުކޮށް ބަދަލުތައް ގެންނަންޖެހޭ

ކަމަށް ނިންމުމަކީ ކާމިޔާބީއެކެވެ. 

އެހެންނަމަވެސް، މި ނިންމުމަކީ އަދުލުވެރި ނިންމުމެއްތޯ ސުވާލު ކުރެވެއެވެ. މި ގޮތުން 

އެންމެ ގިނައިން ޓެކްސް ލިބޭނެ ޕިލާ ކަމުގައިވާ ޕީލާ ޓޫގެ ރޫލް ތައް ތަރުތީބުވެފައިވާ 

ގޮތުން )އިންކަމް އިންކްލޫޝަން ރޫލް އަށް އިސްކަންދިނުމުން( އެންމެ ބޮޑު ފައިދާއެއް 

ކުޑަވުމަކީ  ރޭޓް  ކުރާނެ  ޓެކްސް  މަދުން  އަދި  ގައުމުތަކަށެވެ.  ތަރައްގީވެފައިވާ  ކުރާނީ 

ވެސް ނުތަނަވަސްކަން އުފެދިފައިވާ ސަބަބެކެވެ. މީގެ އިތުރުން ޕިލާ ވަންގެ ދަށުން 

މާކެޓް ޤައުމުތަކަށް ބަހާލެވޭ ފައިދާގެ އަދަދު މަދުވުމާއި މި ޕިލާގެ ތަރަހައިގެ ތެރޭގައި 

ހިމެނޭ ކުންފުނިތައް މަދުވުމަކީ މަދަނީ ޖަމާޢަތްތަކާއި ތަރައްގީވަމުން އަންނަ ގައުމުތަކުގެ 

ޝަކުވާއެކެވެ.

 

ގައުމެއް  އެތައް  ވިސްނުމުގެ  ތަފާތު  ދަތިދުވަސްތަކުގައި  މި  19ގެ  ކޮވިޑް  ޖުމުލަކޮށް 

އެއްބަސްވުމަކަށް އައުމީ މިކަން ހާއްސަ ވާ ސަބަބެކެވެ. ސުވާލު އުފެދޭ ކަންތައްތަކެއް ހިމެނިފައި 

ވީ ނަމަވެސް މި އެއްބަސްވުމަކީ ބޮޑު ކާމިޔާބީއެކެވެ. އަދި ކުރިއަށް އެޅިގެންދިޔަ ހަރުދަނާ 

ފިޔަވަޅެކެވެ.  



މީ ޑަ އަޙްމަދު ޝާހީން، ޕްރިންސިޕަލް ޓެކްސް އޮފިސަރ، ޓެކްސް އެކަ

މީރާ އާއި ލޭބަރ ރިލޭޝަންސް އޮތޯރިޓީ )އެލް.އާރ.އޭ( އާ ދެމެދު 12 އޮކްޓޫބަރު 

2021 ވަނަ ދުވަހު އެމް.އޯ.ޔޫއެއްގައި ސޮއިކޮށްފިއެވެ.

މި އެމް.އޯ.ޔޫގެ ދަށުން މީރާ އާއި އެލް.އާރް.އޭ އާ ދެމެދު މައުލޫމާތު ބަދަލުކުރުމުގެ 

ފަރާތްތަކުން  ނަގާ  ޗާޖު  ސަރވިސް  ދަށުން  ޤާނޫނުގެ  ވަޒީފާއާބެހޭ  އިތުރުން 

އެލް.އާރް.އޭ އަށާއި މީރާއަށް ހުށަހަޅަންޖެހޭ ލިޔެކިއުންތައް ދެ އިދާރާއަށް ހުށަހެޅުމުގެ 

ބަދަލުގައި ހަމައެކަނި މީރާއަށް ހުށަހަޅަންޖެހޭ ގޮތަށް ވަނީ ހަމަޖައްސައިފައެވެ. މީގެ 

އިތުރުން، މި އެމް.އޯ.ޔޫގެ ދަށުން، އެލް.އާރ.އޭ އަށް ބަލައިގަންނަ ފައިސާތައް މީރާއިން 

މީރާ އާއި ލޭބަރ ރލިޝޭަންސް އޮތޯރިޓީ އާ ދެމެދު 
.އޯ.ޔޫއެއްގައި ސޮއިކޮށްފި އެމް

ބަލައިގަތުމުގެ އިންތިޒާމު ހަމަޖައްސައިފައިވެއެވެ. ވަޒީފާއާ ބެހޭ ޤާނޫނުގެ ދަށުން ސަރވިސް 

ކަންކްޓް  މީރާ  މައުލޫމާތު  ގުޅޭ  ޗާޖާ  ސަރވިސް  ފަރާތްތަކުން  ނަގާ  ޗާޖު 

މެދުވެރިކޮށް އޮންލައިންކޮށް މީރާއަށް ހުށަހެޅޭނެއެވެ. އަދި މި ގޮތަށް ހުށަހަޅާ މައުލޫމާތު

އެލް.އާރ.އޭ އާ ހިއްސާކުރެވޭނެ އިންތިޒާމް މީރާއިން ވަނީ ހަމަޖައްސައިފައެވެ.

މި އެމް.އޯ.ޔޫގައި މީރާގެ ފަރާތުން ސޮއިކުރެއްވީ ކޮމިޝަނަރ ޖެނެރަލް އޮފް ޓެކްސޭޝަން 

ފަތުހުالله ޖަމީލެވެ. އަދި އެލް.އާރ.އޭގެ ފަރާތުން އެމް.އޯ.ޔޫގައި ސޮއިކުރެއްވީ ޑިރެކްޓަރ 

ޖެނެރަލް، އިބްރާހީމް ރަޝީދު މޫސާއެވެ.


